SCHOOL BASED ASSESSMENT

KISWAHILI

SEHEMU B

(For Regular Learners and Learners with Physical Disability)

JINA LA MWANAFUNZI :
_________________________GREDI : _______________

NAMBARI YA TATHMINI:_________________________________________________

TAREHE:_________________________________________________________________

JINA LA SHULE: _________________________________________________________

KWA MATUMIZI YA MTAHINI

JEDWALI LA ALAMA

	Utendaji
	
	
	

	
	
	
	

	
	Tathmini hii ina kurasa 9 zilizopigwa chapa.
	

	
	
	
	Geuza ukurasa


ZOEZI: 3

KUSOMA KWA UFAHAMU

Swali la 1 hadi la 4

Soma kifungu kifuatacho kisha ujibu maswali.

Sisi ni wanafunzi wa Gredi ya nne. Shule yetu inaitwa Jikazeni. Muhula uliopita tulizuru mbuga ya wanyama ya Masai Mara. Ni ziara ambayo sote tunaikumbuka.

Mbugani, tuliwaona wanyama wa kila aina. Mwalimu wetu Bwana Masengo alikuwa ametueleza kuhusu baadhi ya wanyama wa pori ambao tungewaona. Pia, alitufahamisha kuwa tungewaona kongoni ambao ni kivutio kikuu cha watalii katika mbuga ya Masai Mara. Sote tulikuwa na hamu ya kuwaona kongoni. Wengi wetu tulikuwa tumewaona wanyama hao katika runinga na vitabuni tu.

Hatimaye tuliwaona kongoni. Mwelekezi wa ziara yetu mbugani alitueleza mengi kuhusu kongoni. Alisema kuwa kongoni huhama kutoka Tanzania kwenda Kenya wakati fulani. Vilevile, alitueleza kuhusu faida za wanyama wa pori kwa taifa letu. Kwa mfano, wanyama wa pori huvutia watalii wengi nchini. Utulivu uliokuwa mbugani ulitukumbusha wimbo wa "Kenya yetu hakuna matata." Ziara hii ilitufunza kuwa, kutembea kwingi ni kuona mengi.

1. Wanafunzi wa Gredi ya nne walizuru mbuga gani ya wanyama?

___________________________________________________________________

2. Mwelekezi anaelewa kuhusu wanyama wa pori kwa sababu:

____________________________________________________________________

3. Je, unafikiri wanafunzi wa Gredi ya nne waliporudi shuleni walifanya nini?

_____________________________________________________________________

4. Ni nini maana ya neno tulizuru kulingana na kifungu?

_____________________________________________________________________

Swali la 5 hadi la 8

Soma shairi lifuatalo kisha ujibu maswali.

1. Nataja jambo muhimu, afya bora uijue, Ni kwa kila binadamu, aketi ajifunzie, Ashike yake nidhamu, mwili akautunzie, Afya bora zingatia, upate kuishi vyema.
2. Akili iwe timamu, ili nasi tutulie, Tusipate uwazimu, mabaya sifikirie, Mazoezi kila zamu, uwanjani tufanyie, Afya bora zingatia, upate kuishi vyema.
3. Mlo uletao hamu, na nguvu usiwachie, Wa kujenga ni jukumu, mbali usitupilie, Virutubisho vya humu, mwili wako upatie, Afya bora zingatia, upate kuishi vyema.
4. La mwisho wewe fahamu, maradhi yafukuzie, Miaka mingi utimu, matunda uyatumie, Nyama pasipo hukumu, ulapo zifikirie, Afya bora zingatia, upate kuishi vyema.
5. Ili kuishi vyema tunafaa kuzingatia nini?

_____________________________________________________________________

6. Kwa kurejelea ubeti wa tatu taja faida ya chakula mwilini.

_____________________________________________________________________

7. Mtu akikosa lishe bora, atapata shida gani?

_____________________________________________________________________

8. Ni nini maana ya kauli, ‘Akili iwe timamu?’

_____________________________________________________________________

Swali la 9 hadi la 12

Soma kifungu kifuatacho kisha ujibu maswali.

Mapato ni kitu apatacho mtu baada ya kufanya kazi fulani. Je, unajua kuwa kuna njia mbalimbali za kujipatia mapato?

Mzee Juma, mwanakijiji cha Jitegemee alizijua njia hizi. Alishiriki katika kilimo cha mboga na matunda ya kila aina. Pia, alifuga kuku wa kutaga, beberu na pia ng’ombe wa kukamua. Wote walipatikana katika kishamba alichonunua kwa jasho lake. Mbali na hayo, aliweka akiba kutokana na shughuli zake za kilimo. Benki mbalimbali zilikubali kumpa mikopo kujiendeleza hata zaidi.

Watu wengi walimbandika jina, Karimu. Najua unastaajabu ni kwa nini. Yeye hakubagua kazi yoyote. Mara ungempata akisukuma mkokoteni aliouita ‘meli,’ akiwabebea wanakijii mikungu ya ndizi, mboga na matunda hadi sokoni. Walimlipa kwa shughuli hiyo. Hata hivyo, waliokosa pesa aliwasaidia.

Hebu tazama katika kijiji chako. Utawapata walimu, madaktari, polisi na wengine katika sekta ya jua kali. Je, unafahamu kuwa hawa hufanya kazi hizi ili kujipatia mapato?

9. Mzee Juma aliishi katika kijiji gani?

____________________________________________________________________

10. Andika sentensi kutoka kwenye hadithi, inayoonyesha kuwa Mzee Juma ni mkarimu.

____________________________________________________________________

11. Unafikiri wanakijiji walifanya nini baada ya kuona bidii ya Mzee Juma?

____________________________________________________________________

12. Jina lingine la mkokoteni ni rukwama. Je,  jina lingine la pesa ni ______________.

Swali la 13 hadi la 16

Soma kifungu kifuatacho kisha ujibu maswali.

Kijiji cha Tumaini kina wakazi wengi. Wakazi hawa wamekuwa na utulivu kwa muda mrefu. Hata hivyo, likizo iliyopita wanakijiji walilalamikia mienendo mibaya ya baadhi ya vijana. Kuna vijana ambao walivalia mavazi yasiyofaa. Kuna wale ambao walianza kukataa kwenda shuleni. Wengine hawakutii watu wazima.

Bi. Maridhia ni mmoja wa wanakijiji hiki. Alikuwa na shirika lake kwa jina, Inua Vijana. Kupitia kwa shirika hili, alitumia redio kuwaelimisha vijana kuhusu mienendo mizuri. Aliandaa siku ya michezo kijijini. Vikundi mbalimbali vilishiriki. Baada ya michezo hii, washindi walituzwa. Bi. Maridhia alitumia nafasi hii kuwashauri.

Bidii ya Bi. Maridhia ilifaulu. Vijana waliokuwa wamepotoka walibadilika. Wanakijiji walifurahi. Walitambua juhudi za Bi. Maridhia. Waliandaa sherehe kubwa. Walimtuza Bi. Maridhia kwa juhudi zake. Hakika, mcheza kwao hutuzwa.

13. Wanakijiji cha Tumaini walikuwa na _________________ kwa muda mrefu.

14. Vijana wa kijiji cha Tumaini walibadilika vipi baada ya kushauriwa?

____________________________________________________________________

15. Unafikiri Bi. Maridhia alifanya nini baada ya kutuzwa?

____________________________________________________________________

16. Waliandaa sherehe inamaanisha:

____________________________________________________________________

ZOEZI 4

SARUFI

17. Tazama picha hizi kisha ujibu maswali.

Andika ngeli za kila nomino za picha hizo kwenye jedwali hili.

	nomino
	ngeli
	nomino
	Ngeli

	
	
	
	

	farasi
	
	kiatu
	

	
	
	
	


18. Jaza nafasi kwa kutumia kiambishi cha wakati kinachofaa.

Jana Koros alisafisha chumba chake. Sasa hivi a____fua nguo zake.

19. Hassan amempata mama yake sebuleni asubuhi akamwamkua, “Shikamoo mama.” Je, mama alimjibu vipi?

____________________________________________________________

20. Jedwali hili lina maneno katika hali mbalimbali. Chagua neno lililo katika hali ya ukubwa.

mji



jiji



kijiji

21. Tazama picha hii.


Maua yako kando ya runinga.
Paka yuko ______________________Meza.

22. Nina mipira mitatu. Kila mpira umeandikwa aina mbalimbali za maneno. Chagua mpira ambao una vitenzi pekee.


23. Andika wingi wa sentensi: Mgeni amefika kwangu leo.

_______________________________________________________________

24. Tazama picha hii.


Mpapai nilioupanda umekuwa _________ kama twiga.

25. Chagua jibu linalofaa kujaza nafasi.  Tina amepika chakula.

Chakula _________________________na Tina.  (kimepikia, kimepikwa)

26. Jaza nafasi.  Fuata mfano ulio kwenye jedwali.

	Ninasoma kitabu sasa.
	Sisomi kitabu sasa

	
	


Alicheza mpira jana.____________________________________________

27. Chagua jibu sahihi kujaza nafasi.

Sara anaandika insha ______________rafiki yake anafuta ubao. (lakini, wala)

28. Chagua neno moja kukamilisha sentensi ifuatayo.

____________ vimenunuliwa. (nyingi, vingi)

29.Umefika katika kituo cha basi. Kabla ya kuingia garini, kondakta amekukumbusha uvae barakoa, utamwambiaje?)

(karibu, asante, hongera)

__________________________________

30.Umemtembelea rafiki yako ambaye ni mgonjwa. Je, utatamka neno gani kuonyesha unavyohisi?

___________________________________

ZOEZI 5

KUANDIKA

31.  Andika insha kuhusu:

NYUMBANI KWETU

___________________________________________________________________________

___________________________________________________________________________

HUU NDIO UKURASA WA MWISHO ULIOPIGWA CHAPA.

